
ARALASH TOLALI MATERIALLARNI BO‟YASH VA GUL BOSISH 

JARAYONLARINING FIZIK-KIMYOVIY ASOSLARINI O‟RGANISH. 

 

Shukrullayev Sh.N., Razzoqov H.Q. 

Buxoro davlat universiteti 

 

Keyingi yillarda aralash tolalar asosidagi turli-tuman assortimentdagi gazlama va 

materiallarini soni ko‘payib ketdi. Paxta va nitron, paxta va ipak, tabiiy ipak chiqindilari 

bilan modifikatsiya qilingan nitron asosidagi matolarni bo‘yash, ularga gul bosish 

jarayonida mahalliy xom ashyolardan olingan quyuqlashtilarni ishlatish, bo‘yovchi moddani 

(BM) to‘g‘ri tanlash yakunlovchi pardozlashda matolarning iste‘mol sifatini yaxshilaydi. 

Hozirgi davrda assortimentlarni aralash tolali matolardan ko`paytirish va ular 

miqdorini kengaytirish keng yo`lga qo`yilgan. Aralash tolali matolarni keng miqyosda 

ishlatilishi, ularni pardozlashga tayyorlashning maxsus usullarini ishlab chiqarishni taqoza 

etadi.[1] 

Aralash tolali matolarni pardozlashga tayyorlashda aralash tolali mato tarkibidagi 

tolaning xossalariga e`tibor berishimiz kerak. Bizga ma`lumki, to`qimachilik materiallarini 

bo`yashga va gul bosishga tayyorlashdan maqsad, tola tarkibidagi tabiiy iflosliklarni, 

yordamchi moddalarni (shlixta, yelimsimon moddalar) yo`qotishdan, ularga yetarli bo`lgan 

kapillyarlik va oqlik berishdan iborat.[1-2] 

Yaponiyalik mutaxasislar aralash tolali matolarni ham ishqoriy, ham kislotali muhitda 

oqartirish mumkin degan xulosaga keldi . Bu usulning mohiyati shundan iboratki, oqartirish 

avval kuchsiz kislotali muhitda pH=5-7, polifosfor kislotasi ishtirokida boradi. Shuningdek 

polifosfor kislotasidan tashqari 100% li H2O2 ning 10 g/l kontsentratsiyali eritmasi 

ishlatiladi. Ishlov vaqti 10-30 minut davom etadi. So`ng oqartirish vannasiga pH=9,5-11 

bo`lgunga qadar ishqoriy agent qo`shiladi. T-100
0
C, ishlov vaqti 30 minut. Bunday 

oqartirish usuli orqali biz H2O2 ni tejashimiz mumkin. 

Yana bir zamonaviy keng qo`llaniladigan usullardan biri, to`qimachilik materiallarini 

pardozlashga tayyorlash jarayonida yuqori energiya manbalaridan foydalanishdir. Bu usul 

bir bosqichli usul hisoblanadi. 

Oksidlovchilarni fotokimyoviy aktivlash yoki peroksidli vannalarni ultratovush bilan 

aktivlash natijasida yuqori sifatli oqlikka erishish mumkin. Oksidlovchilar sifatida 

peroksidli birikmalar, o`zida xlor tutgan oqartiruvchilar va xlordan foydalanish mumkin. 

Ultrabinafsha nurlanish oqartiruvchi moddani parchalanish jarayonini tezlashtiradi. Bu esa 

oqartirish jarayonini tezlashtiradi. Matoning oqligi 0,1-0,3 daqiqada 80- 82% ga yetadi. 

Bo‘yash jarayoning real sharoitlarida selluloza bilan asosiy va suv bilan qo‘shimcha 

reaksiyalar bir vaqda sodir bo‘ladi, ba‘zi faktorlar ikkala jarayonni ham ya‘ni bo‘yoqning 

tola bilan bog‘lanishi va suvli eritmada uning giodrolizini tezlashtiradi. Shunga binoan, faol 

bo‘yoqlarga quyidagi qo‘shimcha talablar qo‘yiladi. 

-yuqori reaksion qobiliyat; 

-quruq holda va eritmada saqlashdagi ularning barqarorligi; 

-bo‘yoq va tola orasida kovalet bog‘lanishning mustahkamligi; 

-tolaga nisbatan yuqori substantlik darajasi. 

Bo‘yashning ratsional texnologiyasi ko‘chirilganda va retseptura tuzilganda 

bo‘yoqning maksimal singishini va uning gidroliz natijasida minimal yo‘qotilishini 

ta‘minlovchi parametrlarni (harorat, pH, jarayon vaqti, elektrolitlar konsentrasiyasi va 

boshqalarni) to‘g‘ri tanlash talab etiladi. 

Aralash tolali matolarni bo'yash jarayonida bo'yovchi moddalar eritmasini tayyorlash 

va fizik-kimyoviy xossasiga etibor berish muhim ahamiyatga ega hisoblanadi.[3-4] 

Jаdvаl-1 

Mоdul vаnnа – 50, bo‟yaluvchi miqdоri – 1 g bo‟lgаndа bo‟yash 

eritmаsining tаrkibi 

Mоddаlаr nоmi Miqdоri, mаtоgа 

оg‘irligi nisbаtаn fоiz, 

hisоbidа 

Kоnsentrlаngаn 

eritmаdаgi mоddа 

miqdоri, g/l, hisоbidа 

Qo‘shilish kerаk 

eritmа miqdоri, 

ml,  hisоbidа 

Bо‘yovchi mоddа 3 1 30 

Sirkа kislоtа 5 50 1 

Nаtriy sulfаt 10 100 1 

Suv - - 18 

 

Aralash tolali mato komponentlaridan birini VVM dan tayyorlash orqali 

mahsulotning tashqi ko‘rinishini, yumshoqligi va jilokorligini, gigiyenik 

xossalarini yaxshilashga erishiladi. Aralash tolalarni ishlatishdan maqsad - ishlab 

chiqariladigan mahsulotlar assortimentlarini kengaytirish, ular sifatini yaxshilash hamda 

tabiiy tolalarni kimyoviy tolalarga almashtirish muammolarini hal etish, ya‘ni, tanqis 

bo‘lmish tabiiy tolalar o‘rnida kimyoviy tolalarni ishlatishdan iboratdir. Chunki, aralash 

tolalarni ishlatish bilan ko‘pincha nafaqat qimmatbaho tabiiy tolali xom ashyo sarfini 

kamaytirishga erishiladi, balki ularning komfortli va amalda ishlatishning qulay 

bo‘lishligiga erishiladi. Tolalarning turlari va ularning aralashmadagi nisbatiga ko‘ra, har bir 

alohida olingan holat uchun turli xildagi tolalar arashmasi asosidagi gazlamalarni (polotno) 

tayyorlash usuli va sharoiti tanlanadi. Tayyorlash sharoiti shunday tanlanishi lozimki, bunda 

kimyoviy ishlov berganda so‘ng aralashmadan yog‘ va yog‘lovchi birikmalar, 

ifloslantiruvchi moddalar va boshqalardan tolalarni shikastlantirmay va sifatini buzmay, 

maksimum tozalash imkoni berilsin. 

Odatda, aralash tolalar asosidagi mahsulotlarni tayyorlash uchun maxsus jihozlar 

ishlatilmaydi, balki shu assortiment mahsulotlari uchun qo‘llaniladigan jihozlardan, ayrim 

hollarda birlashtirilgan texnik jarayonlardan foydalaniladi. 

Aralash tolali matolarni keng miqyosda ishlatilishi ularni pardozlashga tayyorlashning 

maxsus usullarnini ishlab chiqarishni taqozo etadi. 

